
						維基文庫，自由的圖書館

					

					


					
					
					此页尚未校对




　〈圓通水流在碧月在空誰能悟此因指見一滴巳續曹溪淙獅子峯詩層峯似踞獅子奇草垂毳毳靑毛〉

　〈披何年至此自西域擁護曾借文殊騎群山俱仰群獸服天地無情歸化育誰能一吼悟玄機要識此心〉

　〈原是佛玉珠泉詩石竇流泉㵼寒玉激石懸崖洒飛瀑是中疑有蛟龍眠噴出驪珠三萬斛輕跳亂撒難〉

　〈再求相看泣對鮫人愁山僧潄嚥諷經罷氷簾夜掛明月秋觀音岩詩空岩鑿室寄遺像金精夜貫九天〉

　〈上有時㣲雨洒凡塵只疑甘露傾慈掌補陁元浸南海波何如此地青嵯峨瓶垂翠柳駐春色白衣鸚鵡〉

　〈飛來過碧環亭詩碧山碧水環四周危亭據此眞清幽曇雲千層昏白晝晴波萬頃𣶬清秋闌干笑拍閑〉

　〈徙倚恍然自悟西來旨山僧坐乆衲衣寒一片寒心吹不起白蓮池詩小池豬水凉波窄净植亭亭瑞蓮〉

　〈白非紅非青異尋常因悟宗乗空是色何人結社來此遊陶今自是攅眉愁高僧豈無逺公輩我老朝簮〉

　〈當早投方竹林詩二儀賦形自規矩植物由來化工與尋常直節自圓通方質而今更奇詭不雕不削成〉

　〈渾然㽞栽净土供佛前霜根雨葉歳寒操長梢舞鳯飛雲烟歸一門詩大道由來本無二歸一宗風悟玄〉

